
KONTSULTA PUBLIKOAREN IRAGARKIA

Administrazio  Publikoetako  Prozedura  Administratibo  Arruntari  buruzko  urriaren 
1eko 39/2015 Legearen 133.1 artikuluan aurreikusitakoarekin bat etorriz, arauak egiteko 
prozeduran herritarren parte-hartzea hobetzeko helburuarekin, ASTIGARRAGAKO EGONALDI 
TURISTIKOEN  GAINEKO  ZERGA  ARAUTZEN  DUEN  ORDENANTZA  FISKALAren  proiektua  egin 
aurretik, pertsona eta erakunde adierazgarrienen iritzia jasotzen da, hauei etorkizuneko 
araudiak eragin baitiezaieke: 

a) Ekimenarekin konpondu nahi diren arazoak. 

b) Horiek onartzeko beharra eta aukera. 

c) Araudiaren helburuak.

d) Konponbide arautzaile eta ez arautzaile posibleak.

Hala  nahi  duten herritar,  erakunde eta  elkarteek beren iritziak  helaraz  ditzakete 
galdetegi honetan adierazitako alderdien inguruan. 

Iradokizunak 2026ko   irailaren   21   arte   aurkeztu daitezke   Administrazio Publikoen 
Administrazio  Prozedura  Arruntaren  39/2015  Legearen  16.  artikuluan  adierazitako 
moduetako  edozeinetan,  edo  helbide  elektroniko  honetara  bidaliz: 
diruzaina@astigarraga.eus. 

Ekimenarekin  konpondu 
nahi diren arazoak 

Gipuzkoako Batzar Nagusiak 3/2026 Foru Araua onartu dute, 
ekainaren  12koa,  Gipuzkoako  Lurralde  Historikoko 
udalerrietan  egiten  diren  egonaldi  turistikoen  gaineko 
zergarena. 

Egonaldi  turistikoen  gaineko  zerga  bat  onesteak  ez  du 
aurrekaririk  Gipuzkoako  toki  entitateen  eremuan;  hala  ere, 
badira  zenbait  autonomia  erkidego  (Katalunia,  Balear 
Uharteak  eta  Galizia)  sektore  horretan  zerga  formula 
autonomikoak  ezarri  dituztenak  ingurumenaren  ikuspegitik 
eta  alde  sozialetik  turismoak  dakarren  kostu  gero  eta 
handiagoa gizarteari konpentsatzeko eta turismo sektorearen 
lehiakortasuna harmonizatu  eta  hobetzeko,  udal  esparruan 
turismo jasangarri, arduratsu eta kalitatezko bat eskainiz eta 
ostatu  plazak  hobetuz,  Gipuzkoako  Lurralde  Historikoko 
udalerrietan ematen diren zerbitzu publikoen kalitatea gehiegi 
kaltetu edo narriatu gabe.

3/2026  Foru  Arauaren  atariko  tituluan  xedatutakoaren 
arabera,  foru-arau  horrek  berehalako  tributu  bat  sortu  eta 
arautzen du, Gipuzkoako Lurralde Historiko osoan aplikatuko 
dena,  Gipuzkoako  Toki  Ogasunei  buruzko  uztailaren  5eko 
11/1989 Foru Arauaren 19. artikuluaren 1. apartatuarekin bat 
etorriz. Tributu horrek pertsona fisikoen gaitasun ekonomiko 
berezia  zergapetzen  du,  besteak  beste,  ostatu  turistikoko 
establezimenduetan egoteagatik, eta establezimendu horiek 
kokatuta  dauden  Gipuzkoako  Udalak  dira  ordainarazteko 
eskumena dutenak.

Onartzeko  beharra  eta 
aukera 

Aipatu Foru Arauaren 16. artikuluri jarraikiz, zerga kudeatu, 
ikuskatu  eta  borondatezko  epean  zein  epe  exekutiboan 
biltzea, zerga zehapenak ezartzea, eta tributua aplikatzean 
eta  zerga  zehapenak  ezartzean  emandako  egintzak 
berrikustea  turismoko  ostatu  establezimendua  kokatuta 
dagoen udal mugarteko udalari dagokio. 

Zehazki, udalei dagokie hobariak eta errekarguak ezartzea, 
zerga  zorrak  zehazteko  likidazioak  egitea,  kobrantzako 
dokumentuak jaulkitzea, bidegabeko diru-sarreren itzulketari 
buruzko  espedienteak  ebaztea,  egintza  horien  aurka 
aurkezten  diren  errekurtsoak  ebaztea,  eta,  azkenik, 
zergadunari  horien  inguruko  laguntza  eta  informazioa 
ematea. 

Arauaren helburuak Ordenantza berri  horren helburua da Astigarragan egonaldi 
turistikoen  gaineko  zerga  arautzea,  Gipuzkoako  hazienda 
lokalak  arautzeari  buruzko  uztailaren  5eko  11/1989  Foru 
Arauaren  19.1.d)  artikuluan  eta  Gipuzkoako  Lurralde 
Historikoko udalerrietako egonaldi turistikoen gaineko zerga 
arautzen  duen  ekainaren  12ko  3/2026  Foru  Arauan 
aurreikusitakoaren arabera.

Konponbide  arautzaile 
eta  ez  arautzaile 
alternatibo posibleak 

Astigarragako  egonaldi  turistikoen  gaineko  zerga  arautzen 
duen ordenantza fiskala egin eta onartzea.

